
Aurkeapena

ngi etorri lhintza aldizkariaren ikasturte berriko lehen alera, ohi dugunez, azaroan kaleratzen dugun
honetara.

Pandemiaren aldetik egoera nahikoa normalizatu zaigu, ez ordea Ukrainako gerrari dagozkion ondorio
jasangaitzetatik. Ohitura dugu, hala beharrez, geure bizi-egoeran ondorioa duten gatazketatik begiratzea
munduko arazo eta bizi-ezinei. Mundu zabaleko hainbat gatazka, triskantza eta gerrak azkar asko
desagertzen dira komunikabideetatik eta ahazten ditugu, eta herrialde batzuetako etorkinak eta
errefuxiatuak lehenetsiak izan ohi dira, ondorioz, eta besteetakoei eragozpenak eta zailtasunak besterik ez
zaizkie jartzen. Ahaztu ezin dezakegun gaia, pentsatzekoa, /hintzaren zenbaki honetan gogoeta-gai duguna.

Hara, 113. zenbaki honetan jaso ditugun idazlanak, atalez atal, erreferentzia labur batzuekin.
Gogoetak. Aipatutako gaiaren inguruan bi gogoeta osagarri eskaintzen zaizkigu.

Kontu kontari. Gure historialariak O’Donell jeneralen nondik norakoak argitzen dizkigu zenbait
iturburu kontrajarriz.

Oroitzapenak. Nork bere bizikizunean oratutako lau oroitzapen datoz ondoren. Hiru, salletar Anaiak
izan ziren: Pedro Alberdi, Alberto Mugira eta Joan Arsuaga. Laugarrena, teologo ezaguna: Juan
Martin Velasco.

Poemak atalean, alde batetik, Patxi Ezkiaga zenaren altxorretik beste poema bat hartu eta
argitaratzen dugu; bestetik orrialde hauetan jada ezagunak ditugun Lapurdiko eta Nafarroako bi
olerkariren poema bana transkribatu dugu, euren euskalkian.

Praktika onak. Zumarragako La Salle eskolako talde baten ingurumenari buruzko erreportaje
interesgarri bat irakur dezakegu, ekintzari loturikoa.

lkasleen txokoa. Bost idazlan datoz atal honetan Irungo, Beasaingo, Eibarko eta Zarauzko eskoletatik
jasoak. Tankera ezberdinetakoak dira: praktika on baten deskribapena, hiru ipuin eta poema saritu
bat.

Etorkizunari begira jartzen gaitu “Irakaskuntza Testuinguru Berria” (ITB) berrikuntza pedagogikorako
prestatzen ari diren lan eskergak. Itzultzaile taldeak argitzen digu zertan dabiltzan eta zein irizpidez.

Ea, negua baino lehen, goizeko ihintza freskoari aukera ematen dion Hego haizeak jota gabiltzan udazken
zorotxo eta arriskutsu honek. lkasturte ona izan dezagula!

Jose Manuel Agirrezabalaga

TIPO ONA, TIPO GAIZTOA

Esaera zaharrak dioen bezala, pistoladun
tipo ona da pistoladun tipo gaizto bat
geldiarazteko modu bakarra.

Donald Trump

valden (Texas — AEB) “Black Tuesday”, astearte

beltza, izan zen 2022ko maiatzaren 24an.
Salvador Ramos gazteak 19 haur eta bi anderefio hil
zituen “Robb Elementary School” izeneko Haur
Hezkuntzako eskolan. Nonbait inolako oztoporik
gabe sartu zen bertako eraikinean errifle, pistola eta
munizio askorekin eta sarraskia burutu zuen.
Salvadorren amonak, nahiz eta bala batez larriki
zauritua izan, telefonoz abisatu zuen aldez aurretik,
bere bilobak zeraman asmoaren berri emanez.
Baina, antza denez, ez zuten denborarik izan
beharrezko neurriak eta erabakiak hartzeko.
Albistea bolbora bezala hedatu zen komunikabide
eta sare sozial gehienetan. Ondorengo uneetatik
egunkari digital guztiek triskantzaren berri eman
zuten. Lerro-buru nagusi orotan, albistegietan eta
tertulietan gairik hobetsiena izan zen aste hartan.
Horregatik ez dut uste gertatuaren datu zehatz
gehiago emateak merezi duenik.

Hiru egun igaro ondoren, aste bereko
ostiralean hain zuzen, Donald Trump AEB-etako
presidente ohiak hitzaldi bat eman zuen arma
eskubideen alde Houston-en National Rifle
Association-ek (NRA) egindako ekitaldi batean.
Houston Uvaldetik 500 kilometro baino gutxiagora
dago; beraz, AEB geografia kontutan hartuta, gertu.
Donald Trump eszenatokira igo baino ordu batzuk
lehenago, ehunka protestari bildu ziren Houston-go
George R. Brown Konbentzio Zentroaren aurrean.
Bertako jendetzak NRAren aurkako kartelak
zeramatzan, non 21 biktimen argazkiak ikusgai
zeuden. Hala ere konbentzio zentroan zera esan
zuen presidente ohiak: Gure munduan gaizkia
izatea ez da arrazoia legearen arabera jokatzen ari
diren herritarrak desarmatzeko. Gero gaineratu
zuen: Esaera zaharrak dioen bezala, pistoladun tipo
ona da pistoladun tipo gaizto bat geldiarazteko
modu bakarra. [“As the age-old saying goes, the
only way to stop a bad guy with a gun is a good guy
with a gun”].

Jon LEZAMIZ

Orain arte emandako datuekin gure oroimena
freskatua izango delakoan, interesgarri iruditzen
zaidan aztergaiari ekin nahi diot. Nire asmoa ez da
jazoera datu historikoekin hornitzea, “bad guy”
argudio horren azpian dagoen ideologia arina eta
ahula begi bistan uztea baizik. Salvador Ramos, Ipar
Dakotan jaiotako 18 urteko gazte hura tipo gaiztoa
al zen? Hau da itaun garrantzitsua.

Gazte honen inguruan bizi ziren askok,
gaztelaniaz -Mexikar jatorrikoak izanik—, garbi
aitortu zieten kazetariei: Salvador Ramos, era
buena gente eta auzoan ez zuten tipo gaiztotzat
hartzen Salvador. Aitorpen horiek “bad guy” iruditik
urrun, oso urrun zeuden. Orduan Salvadorri zerk
eragin zion horrelako ekintza odoltsua bururatu,
prestatu eta determinazioaz gauzatzeko?

Galdera horri erantzutea oso komenigarria
iruditzen zait, zeren askotan erruduna eta bere
zioaz jabetzea aski izaten baita. Gizartea, oro har,
lasaiago geratzen da arazoaren erruduna
seinalatzen den unean. Hori jakin eta segituan
arazoa aienatzen da. Agian, zerbait gehiago egingo
du, azaleko gorabehera batzuk erantsiz. Baina
taxuzkorik hutsaren hurrengoa. Eta nik praxi horri
“scape-goating”! [gure erruak bere gainean jasoko
dituen akerra seinalatzea eta gure erditik egoztea]
deitzen diot. Agidanez, gizarteak bere burua
zuritzeko erabili ohi duen baliabidea. Horrela guri
dagozkigun baloiak kanporatzen ditugu.

Bizilagun batek, Salvador pertsona ona zela

1 Scape goat, Bouc emissaire, Chivo expiatorio.



aitortu eta gero, bere portaeraren zergatia aurkitu
nahian, zera gaineratu zuen: Salvador bullying-aren
biktima izan zen institutuan. Bullying-a pairatzen
zuen bere janzkeragatik eta hitz egiteko zeuzkan
eragozpenengatik (“speech impediment”). Hitz-
totela? Bizilagun horren seme batek azaldu zion
aitari ezagutzen zuela Salvador jipoitzea gustatzen
zitzaion mutil bat.

Familian gazte horren portaera ezagutu nahian
berehala gurasoen berri nahi izan zuten kazetariek.
Salvador Ramos amaren aldeko aitona-amonekin
bizi zen, solairu bakarreko etxe xume batean,
eskolatik metro gutxira, gaztelaniaz mintzatzen
diren mexikar etorkinen giroan. Ama, Adriana
Martinez, ez zen haiekin bizi, herriko beste leku
batean baizik. Amaren bizimodua ez zen ona.
Drogarekin arazoak omen zituen. “Malos pasos”
esaeraz, deskribatzen zuten Adrianaren ibilbidea.
Aita, Salvador Ramos ere, ez zegoen nerabearen
bizitzan. COVID-ek eragindako izurrite eta
lanengatik urruti bizi zen eta ez zuen semearekin
harremanik izan denbora oso luzean. Horregatik,
aitona-amonek Salvador bilobaren ardura hartua
zuten. Hauentzat ez zen erraza izango bilobarekin
bizi izatea, gurasoei zegokien papera betetzea.
Adibidez, eta agintarien esanetan, Ramosek
eztabaida izan zuen 66 urteko amonarekin krimena
egin aurretik. Gazteak herriko denda batean legez
erositako armen argazkiak igo zituen sare
sozialetara. Amonak, auzokide batzuen arabera,
bazekien bere bilobaren asmoen berri, eta planak
aurrera eramatea eragotzi nahi izan zuen. Baina
Salvadorrek tiro egin zion. San Antonioko ospitale
batera eraman zuten larriki zauritua eta egoera
kritikoan.

Nondik lortu zuen dirua armak erosteko? Bere
aitonari zenbait lanetan (haize girotu aparailuak
jartzen) laguntzen zion Salvadorrek. Ordaintzen ote
zion zerbait? Baina badakigu herriko Wendy fast
food batean lan egin zuela. Janari lasterreko
jatetxeko jabearen arabera Salvador oso bakartia
zen eta ez zuen harremanik beste lankideekin.

Orain arte jasotako informazioaren arabera
Salvador “bad guy” edo tipo gaiztotzat har al
dezakegu? Salvador burutu zuen sarraskiaren
erantzule dela onar dezakegu, baina hortik esatera
gaiztoa zela alde handia dago. Gure gizartean
justizia errestauratiboaren prozesuetan parte hartu

CGogostak

duten biktimek biktimagilea tipo gaizto bezala
ikusten al dute? Kontzentrazio esparruetan naziak
tipo gaiztoak zirela aitortzen al zuen Etty Hillesum-
ek? Gogoan dut Holandako neska gazte judu honek
nolako errukiaz idazten duen soldadu alemaniar
bati buruz, ikusterakoan zein amorruz zapaltzen
zuen beste judu baten burua lurraren kontra.
Gorrotozko hitzak erabili ordez, errukizko galdera
bat egiten dio bere buruari ea nolako iragana jasan
izan ote zuen soldadu honek horrelako krudelkeriaz
beste pertsona bat zapaltzeko. Soldadu hori tipo
gaiztotzat jotzen al zuen Ettyk, Westerbock
kontzentrazio esparruan bera ere biktima egoeran
zegoelarik?

Hara Etty Hillesum baino gutxiago ezagutzen
den Maiti Girtanner-en testigantza. Maiti (1922-
2014) alemanez hitz egiten den Suitzako Aaraun-en
jaio zen eta Suitzako pasaportea zeukan. Oraindik
haur txikia zela, bere aita hil ondoren, amaren
familiarekin Paris ingurura joan zen bizitzera, kultur

handiko giroan haziz. Esaterako, aitona musika
kontserbatorioko irakaslea eta konpositorea zen.
Maitik, 9 urte zituela, kontzertu bat eman zuen eta
garbi zegoen bazuela goi-mailako piano-jole izateko
gaitasuna. Gero Poitiers ondoan kokatu zen eta
bigarren mundu gerran alemaniarrek okupaturiko
zonaldean, baina zona libretik oso hurbil. Maitik
erresistentziarekin bat egin zuen. Alemanez ondo
mintzatzen zen, bere gaztetasun eta musikarako
dohainaz baliaturik, mezulari lanak egin zituen
zonalde okupatua eta librearen artean.
Alemaniarren ofizialengandik lortu zuen pertsona
batzuk askatzea, argudiatuz oker zeudela
atxilotzean, pertsona horiek ez baitziren
erresistentziaren milizianoak. Baina halako batetan
alemaniarrek egia jakin izan zuten eta Maiti
iruzurretan harrapatu. Ipar Euskal Herriko txalet
batera eraman zuten eta beste 19 pertsonekin
preso eta torturatua izan zen. Hogei urte zituen

orduan. Bera baino 9 urte zaharrago zen sendagile
batek torturatu zuen, nerbio-sistema erabat
hondatu arte. Leo izena zuen. Maiti hilda bezala utzi
zuten naziek, baina Gurutze Gorriak aurkitu eta
oraindik bizirik zegoela oharturik ospitalera eraman
zuten. Bere karrera betirako amaitu zen. Elbarri eta
minez bizi izan zen bizitza osoan. Hala ere, berak
aitortu zuenez, saiatu zen bere bizitza tragedia bat
ez bilakatzen. Horrela utzi zuen idatzita: Je ne veux
pas faire de ma vie une tragédie [Ez dut nire bizitza
tragedia bihurtu nahi]. Sorbonan ikasi zuen
filosofia. Bertara eramateko ohatila batez baliatzen
ziren.

1984an Maitik hartu zuen telefono dei bat.
Austrian bizi zen Leo izeneko sendagile torturatzaile
zenak berarekin elkartu nahi zuen. “Baietz”
erantzun zion Maitik. Leo Parisera hurbildu zen.
Minbiziaz jota eta aste batzuk geratzen zitzaizkion
hil aurretik. Zer egin zezakeen galdetu zion Leok.
Maitik erantzun: maitatu, den dena maitatu...
Topaketa hunkigarri horren bukaeraz Maitik idatzi
zuen: Au moment de partir, il était debout a la téte
de mon lit, un geste irrépressible m’a soulevée de
mes oreillers alors que cela me faisait tres mal, et
je I'ai embrassé pour le déposer dans le coeur de
Dieu. Et lui, tout bas m’a dit «Pardon». C’était le bai-
ser de paix qu’il était venu chercher. A partir de ce
moment-la, jai su que j'avais pardonné. [Alde
egiteko unean, zutik zegoen nire ohearen buruan,
ezin eutsizko keinu batek burkotik altxatu ninduen
min handia ematen zidan arren, eta musu eman
nion Jainkoaren bihotzean uzteko. Eta berak,
ahopean, «Barkatu» esan zidan. Bakearen
musuaren bila etorria. Une hartatik aurrera jakin
nuen barkatu egin nuela]. Leo tipo gaiztoa al zen?

2006an arrakasta handia izan zuen John Boyne
irlandarraren “The Boy in the Striped Pyjamas”
[«Pijama marradunaz jantzitako mutikoa”]
eleberriak. Llabur bada ere, Shmuel-en istorioa
gogoraraztera noa. Shmuel haur judu bat da,

Brunoren adin berekoa. Azken hau Berlingo familia
aberatsekoa da. Brunoren aita, Ralph Auschwitzeko
kontzentrazio-esparruaren arduraduna da, Hitler
berak hautatua. Shmuel kontzentrazio-esparruan
dago, judua baita. Bruno ere Auschwitzen bizi da.
Baina bata preso eta bestea, ordea, ofizialen
familientzako etxebizitzan. Shmuel egunero joaten
da esparruko toki berera bere lagun Bruno noiz
agertuko zain. Alanbradak bananduta, luzaro hitz
egiten dute eta Shmuelek interes handiz entzuten
dio Brunori. Baina berak ez du etxerik, ez du
neskamerik, ezta ohe bero bat ere. Bruno ez da
horretaz konturatzen, jakina. Biek, alanbre-hesiaren
alde ezberdinetatik, oso gauza gogorrak hauteman
behar dituzte kontzentrazio-esparruan. Hala ere,
arratsaldero errealitate krudel horretatik alde
egiten dute pixka batean, elkarrekin egoteko. Istorio
gordin eta hunkigarri honetaz gogoeta egiterakoan,
nork esan dezake Shmuel tipo zintzoa dela eta
Bruno tipo gaiztoa?

Salvadorren kasuan, -antza denez, kasu
gehienetan bezala—, garbi dago arazoa ez datzala
tipo gaiztoa tipo zintzoa joko manikeoan. Galdera
da nola iritsi zen neurri horretaraino. Hain
aurreratuta omen dagoen testuinguru batean nola
ez zen familian, eskolan, auzoan, gizarte-
zerbitzuetan ... pertsonarik edo erakunderik izan
Salvadorren ibilbidearen bilakaeraz  taxuz
arduratzeko? Nola utzi ziren gauzak aurrera joaten
argi gorri asko pizturik zeudenean? Nola ez zen
lehenago erremediorik jarri marra gorria igaro
baino lehen? Gure eguneroko gauzetan,
harremanetan ... zenbat zauri ixten ote dira gaizki.
Zenbat arazo pilatzen joaten ote. Zenbat
mehatxuen aurrean beste aldera begiratzen ote
dugu. Erakunde publiko eta pribatuetan zenbat
ezinegon biltzen ari ote den, alboan utzita, inork
bere burua erantzuletzat hartzeke.

Trump bezalako populistek arazo konplexuei
irtenbide erraza eman nahi izaten die: besteak
gaiztoak, gureak, ordea, zintzoak. Baina irtenbide
horrek, esperientziak erakusten duenez, arazoak
eta erronkak gaiztotu egiten ditu konpondu ordez.

Axolagabekeriak, utzikeriak, eta ardurarik ezak
hil zituen hamar urteko 19 haur eta bi anderefio
Uvalden. Eta historiak jarraitzen du han-hemenka
maiz gertatzen diren tiroketetan. Irtenbide
populistek hiltzen jarraitzen dute, tamalez.

MUNDU BELTZA / MUNDU GORRIA

1. HIRUGARREN MUNDUAREN URRADURA

Ceutako eta Melillako hesietatik salto egiten ari
diren afrikar etorkinen irudiak, hala nola
Mediterraneoa, gero eta hilerri bihurtzen ari dena,
edo Mexiko eta AEBen arteko disuasio-hormak
lazgarriak dira. Hiru errealitate sozial horiek
(askatasuna, justizia eta elkartasuna) uztartzen ez
dakien gizartea ez da benetan gizatiarra.
Askatasuna itotzen duen justizia porrotera
kondenatua dago.

Askatasunik gabe eraikitzen den justizia gutxi
batzuentzat bakarrik da justizia. Eta justizia eta
elkartasuna kontuan hartzen ez dituen askatasuna
sarkasmoa da. Zertarako balio dio askatasunak lanik
ez duen eta hilabete bukaerara iritsi ezin den gizaki
bati? Zer eginkizun du askatasunak bere oinarrizko
eskubideak urratzen badira? Zer esan nahi du aske
izateak, ezin baditu seme-alabak elikatu edo ezin
badie heziketa eman?

Herrialde garatuek hirugarren munduko
herrialdeen alde egiten duten nazio-produktu
gordinaren % 0,7ren aldarrikapena bidezko
aldarrikapena da, eta, kontuan hartzen ez bada,
elkartasun-gabezia horretatik erator daitekeen kaos
soziopolitikoa errealitate izugarria izango da laster,
eta arrisku larrian jarriko du lehen munduko
nazioen ongizatea.

% 0,7ko gaiarekin munduko bakea dugu jokoan
etorkizun hurbilean. Gurea bezalako mundu
globalizatu batean ez dago egonkortasunik, baldin
eta haren bi heren oraindik miseriarik
ikaragarrienetik ezin bada irten. Elkartasunaren
globalizazioak bakarrik salba dezake mundua.

2. ARMEKIN EGINDAKO SARRASKIAK

Ez dakit zenbat tiroketa izango diren oraindik
Estatu Batuetan. Duela hiru hilabete, Texasko
Uvalde herri txikiko eskola-sarraskiaren biktimen
tragedia bizi izan dugu, non 19 haur eta bi irakasle
hil zituzten.

Horrelako egoerek pentsarazten dizute
legerian ez ote den komeni armen erabileraren eta
salmentaren kontrol handiagoa jartzea eta armak
eskuratzeko halako erraztasunik ez egotea:

Joxe Agustin ARRIETA

bidezkoa al da armak edukitzeko eskubide
konstituzionala?; nola da posible armak erosteko
hain erraztasun handia izatea?; ez al lirateke
debekatu behar?

3. ONDASUNERAKO ELKARTU

Concepcion Arenal idazle galiziar eta gizarte-
animatzaileak honela zioen: Onerako elkartzen
diren indarrak ez dira batzen, biderkatu egiten dira.
Eta gaur egun, globalizazioaren garaian, bi aldiz da
egia. Eta egia da, halaber, gaizkiari lotzen zaizkion
indarrak ez direla batzen, biderkatzen baizik. Gaur
egun, gainera, ongiak eta gaizkiak bozgorailu
indartsuak dituzte, komunikabide sozial modernoei
esker.

behar bezala

indarra,
aprobetxatuta, izugarria da. Ahalik eta gehien
erabili behar dugu. Indibiduo isolatu gisa ez gara

Asoziazionismoaren

ezer; elkartuta, ordea, balio kalkulaezineko
sinergiak sortzen ditugu. Hain ezaguna den
esamoldea batasunak indarra egiten du egia handia
da, ez bakarrik esaldi polita.

Urteko azken hiruhilekoan, hurrengo
hilabeteetan bezala, argi-ilun handiak ikusten dira:
inflazio hazkorra, krisi energetikoa; ondorioz,
udazkenean urtarrileko aldapa hiru aldiz
errepikatua. Ez dut inozo gisa bekaturik egin nahi,
baina justizia sozialaren bidea behar dugu
pragmatismo osasuntsu batekin eta elkartasun bizi
eta errealago batekin.

4. GERRA GAIZTOAK

Zorionez, ez zait egokitu gerrarik zuzenean
bizitzea, nahiz eta horren ondorioak zertxobait
jasana izan. Eta ez dakigu zer datorkigun. Victor
Hugoren arabera (1802-1885), atzerritarraren
aurkako gerra bat besoan atzaparkada bat da; gerra

zibila, aldiz, nazio baten erraiak irensten dituen
ultzera bat. Egia da gerra mota guztiak negargarriak
direla, baina gerra zibilek senideen arteko gorrotoak
sortzen dituzte, orbaintzen oso zailak direnak.

Batek nazioarteko politikari begiratzen dio eta
bere buruari galdetzen dio zer den NBE edo
zertarako balio duen: Ukraina, Afganistan, herrialde
islamikoak, Zentro-Afrika osoan liskarrak. Kezkatuta
nago txandako gobernari fanatiko eta koldar batek
gerra eragin baitezake.

Duela aste gutxi, Gorbatxov agintari sobietar
ohiaren heriotza bizi izan dugu, Errusiako gizarteak
ia abandonatua eta, aldiz, nazioartean aldaketaren
eta erreformen estratega handitzat onartua. Ez naiz
nor Putin eta Gorbatxov ebaluatzeko, baina gerra
bake arazoetarako irtenbide koldarra da.
Politikariek bakearen arazoei benetako irtenbideak
aurkitzen saiatu beharko lukete. Bestela, gerraren
jaunek makilak margotzen jarraituko dituzte.

5. EPIDEMIA NEGATIBOA

Ez naiz Covid edo birusez ari, krisi, gerra eta
konbultsio sozio-ekonomiko garai hauetan bizi
dezakegun nolabaiteko iluntasun animikoaz baizik.
Espero dut krisi hau saihestu eta gaindituko dugula.
Isabel Allende idazle txiletarrak, 2010ean bere
herrialdeko Literatura Sari Nazionala jaso zuenak,
hiru aholku hauek eman dizkigu: Memoria
selektiboa onerako, oraina ez zapuzteko zuhurtzia
logikoa eta etorkizunari aurre egiteko baikortasuna.

Allenderen hiru giza aholkuak zentzudunak
iruditzen zaizkit: 1. lIraganera begiratzea eta,
negatiboa ahaztu gabe, ona dena aukeratzes,
poztasunez eta esker onez gogoratzen duguna.
Memoria selektibo honek on egingo digu eta
zauriak sendatuko dizkigu. 2. Orainari zuhurtziaz
begiratzea, ez hondatzeko, alferrik ez xahutzeko,
lasaitasunez eta osotasunez bizitzeko. 3.
Etorkizunera baikortasunez bideratzen jakitea,
bertatik onena lortzeko.

Etorkizunaren helburua ilusioz eta ahaleginez
bakarrik lor daiteke. Baikortasuna eta ezkortasuna
guztiz kontrajarriak dira. Bizitza errealean existitzen
dira eta bi bizimodu kontrajarri irudikatzen dituzte.
Nahiago dut baikorraren ondoan jarri, konfiantza
eta eskuzabaltasuna mesfidantzaren eta bere-
koikeriaren gainetik jarri behar baitira.

Aitortzen dut Haitiko lurrikarak edo La Palmako
sumendiaren erupzioak zirrara eragin zidatela, eta
duela gutxi Malangeko (Indonesia) Kanjuruhan
futbol zelaian izandako tragedia, 125 zale baino
gehiago hil baitziren liskar eta elur-jausien ondorioz.
Argazki eta irudi tragikoak dira, besterik gabe hiltzen
edo ezer gabe kanpoan geratzen diren jendearenak.

Ez dakit zertan edo nola amaituko den
Ukrainako gatazka eta Ukraina ekialdeko lurraldeen
usurpazio errusiarra, orain itsaspeko nuklearra
Artikoan dagoenean. Honekin guztiarekin batera,
gerra nuklear baten ikarak kezkatzen nau. Munduko
herrialde handietan gordetako potentzia nuklearra
hain da handia, ezen, gaur egun, gerra batek
gizateria osoa suntsi bailezake espazio laburrean.

Horren jakitun izan gaitezen eta ekin
diezaiogun bake-bideari, justizian eta egian
oinarritutako bake sendoari. Gerra, eraso bidegabe
batengatiko defentsarena izan ezik, absurdua da
beti, eta absurdu handiago batera eraman dezake,
hau da, norberaren suntsipenera. Gerrek hil egiten
dute, eta hori negargarria da, baina, are okerrago,
gerrek pertsonen eta herrien kontzientzia
hondatzen dute, eta horrek gatazka berriak eragiten
ditu. Hezkuntza-munduak zeresan handia du,

zalantzarik gabe. Balioen sistemaren estrategiak
funtsezkoa eta garrantzitsua izaten jarraitzen du.




Kontu kontari

O’DONELL ANDOAINEN

Juan Antonio LOPETEGI

buztuak 31. Donostiako kaleetan barrena kanoi-hotsek eta kandelek 1813ko egun hartan aliatuek

Donostia erre zutenekoa gogoratzen digute. Ez da, ordea, egun horretan Euskal Herrian dugun
efemeride bakarra. Bergarako Besarkada egun berean baina 1839an jazo zen. Ahaztuxea dugu Lehenengo
Gerra Karlista, ospakizunen aldetik behintzat. Bakarrenetakoa Andoaingoa da, 1837ko irailaren 14an,
Gurutze Santuaren egunean, Gipuzkoako herri horretan gertatu zena biziberritu izan dutena. Borroka latza
ehunkada hildako erakarri zuena. Karlisten burua Uranga jenerala izan zen, eta liberalena O'Donell. Azken
honen jarduna ekarriko dut gogora lan xume honetan, ez berau aipatze hutsagatik, balorazioak
kontrajartzegatik baizik.

Lehenengo eta behin, Andoaingo batailaren testuingurua aipatuko dut. 1837ko maiatza ezkero Don
Carlos erregeak Errege espedizioa agindu zuen Madril hartzea helburu zuelarik. Horrek Euskal Herrian
zeuden soldadu karlista gehienak Espainiako hiribururako bidean jarri zituen, eta hemen zituzten posizio
militarrak ahulduta geratu ziren. Hala, liberalek Donostia inguruan ziren tropa karlista eskastuen aurka jo
zuten. Zenbait herri karlista liberalen kontrolpean izatera igaro ziren, tartean Hernani, Urnieta, eta Irun.
Azken honetan sekulako txikizioak eta gehiegikeriak eragin zituzten, tropa ingelesak Junkal elizan esate
baterako.

Gauzak horrela, Andoain begiz jota zuten liberalek. Hauen buru Leopoldo O’Donell zen, gure
Batxilergoko ikasleentzat aski ezaguna dena Union Liberal alderdiko burua izan zelako, hainbat aldiz
presidente eta kargudun politikoa, baina aztergai dugun Andoaingo batailaren unean 28 urteko mariskala
zen. Bere agindupean 7000 soldadu zeuden, tartean britainiar Legioa. Parean Ignazio Uranga jeneral karlista
azpeitiarra zegoen, 3500 soldadu zituena. Ez naiz bataila honen xehetasunetan sartuko, zuzenean
ondorioetara joko dut, eta bere jardunaren balorazioa aipatuko dut.

Bataila honetan O'Donelli lepora dakizkiokeen ajeak hauexek dira: hasi aurretik ontzat eman zuen 120
bat baserri arrazoirik gabe erretzea, bertako biztanleen haserrea areagotu zuena; bere espioiek jasotako
informazioa ez zuen kontrajarri eta tropa karlisten zenbatekoa superbaloratu zuen; erabaki okerrak hartu
eta liberalentzat porrot itzela izan zen: 700 hildako gutxi-gorabehera. Izan ere, arrisku bizian jarri zituen La
Infanta errejimentuko soldadu gazteak eta eskarmentu gabekoak. Hauek izuturik ihes egitean, Legio
ingelesa babesik gabe geratu zen. Arrapaladan atera ziren, bidean hainbat munizio eta arma galtzeaz gain.
Denak karlisten esku geratu ziren. Baina O'Donellek bere burua salbatu zuen, koldarki jokatu zuen berea
ez zen zaldi batean ihes egiten Espainiako Handi batengandik espero ez den moduan.

Horiek guztiak bikain ilustratzen dizkigu Antonio Zavalak bere Karlisten Leenengo Gerrateko Bertsoak
liburuan, Euskaltzaindiaren web gunean topa dezakezuena, Auspoa sail guztia bezalaxe. Gainera, jesuita
tolosarrak bertsoak ulertarazteko iturri desberdinak aipatzen ditu, Antonio Pirala batez ere. Lan bikaina
benetan, bertsoengatik eta azalpenengatik, alde egiten du historiografia ofizialistak zedarritzen dituen
mugetatik herriaren gertuko ikuspuntura hurbiltzeko, azken finean bere lanari sinesgarritasun handia
emanez

Aipatutako lan horretako Andoain bertso saileko hiru jasoko ditut:

O’Donnell jeneralak Kapela galdu zuen, Merezi duen gizan

zuela agintzen, ganera zaldia, ari naiz ondratzen

panparroia zebillen beste batena artuta alegifia badabill
etxeak erretzen; itzuri abia; bazterrak ondatzen;
solamente jaun ori gezurrik gabetanik mundu guziak daki

ez da gaitz izutzen,
kapela galdurikan

Ernanin sartu zen

esan det egia:
traidorea da bana
kobarde andia.

gauza ori nola zen,
orren gerra guzia

etxeak erretzen.

Bistan da O’Donellen jokaera zein izan zen. Horregatik jeneral su-emailea edo inzendiarioa deitzen
zioten. Gaspar Jauregirekin, beste jeneral liberal batekin, eztabaidak izan zituen jokaera hori zela eta. Begira
Antonio Pirala historiagile liberalak Andoainen erretako baserriez dioena: El que sus habitantes hubieran
abandonado sus casas, no justificaba su quema {(...), y el hecho de quemar tanto caserio, (...) infundio en
los guipuzcoanos odio y rencor. (...) vengaban matando el incendio de sus hogares y gritaban: ezdd cuartelic
su ematendubenentzat. (...) Ez hori bakarrik, Uranga jeneral karlistak, estrategia aldetik, O'Donell jeneral
liberala garaitu zuela aitortzen du, eta bere azalpenen bukaeran hala dio: tan celebrado fue para las armas
carlistas, y con razon.

O’Donellen espioiek jasotako informazioarena ere aipatzekoa da. Antonio Zavalak dio egunkari puska
batean aurkitu zuela horren berri. Badirudi emakume zelatari liberal batek Tolosan zela soldadu karlista
bati zein batailoitakoa zen galdetu ziola, eta honek —Once de Navarra ... erantzun. O'Donellek pentsatu
omen zuen hamaika batailoi zirela, baina “hamaika” hori ordinala besterik ez zen, beraz bakarra.
Sinesgarria? Ez dakit, baina bai agerian uzten duela gure Tetuaneko dukea, Luzenako kondea, Espainiako
Handia eta politikari ezagunaren eskasia garai haietako herritar-usteari zegokionez behintzat.

Aitzitik, informazio hau guztia gaur egun topa daitekeen historiografia ofizialarekin kontrajarriko dut,
Real Academia de la Historiak dionarekin hain zuzen ere. O'Donellen biografia luzean gerra karlistetako
bitarte honi buruz hala dio: Reincorporado a la lucha en mayo de 1837, siguio tomando parte en la campafha
del norte (Oriamendi, Hernani y toma de Fuenterrabia); la eficaz actuacion que le permitio superar la
sublevacion de Hernani (16 de junio), tuvo como premio su ascenso a mariscal de campo. Defendio
brillantemente San Sebastidn y su zona (lineas de San Sebastidn), venciendo de nuevo a los carlistas en las
inmediaciones de Oyarzun... Andoaingo batailari buruz deus ere ez. Oriamendi aipatzea ere! Karlisten
garaipena izan zen eta! Nahiz eta gero Andoain eta Tolosa aldean pilatu euren tropak eta liberalek Donostia
ingurua okupatu. Hernaniko “sublebazioa” soldadu liberalen barne-gatazka bat izan zen, ingelesekin izan
zuena batez ere. Begira Piralak zer dioen Oiartzungo “batailari” buruz: En la mafana del 16, los dos
batallones carlistas que ocupaban a Oyarzun le abandonaron al acercarse las tropas de Evans, y los
habitantes abrieron las puertas a los liberales, que le ocuparon. Garaipen handi horiek, berez, tropa karlista
gutxituen aurrean izan ziren. Eta gainontzekoa? Piralari jarrai ziezaioketen, hauxe baita Gerra Karlistetan
den autoritate historiko nagusienetakoa. Eta bai, heltzen diote, baina bibliografian ageri den liburu honetan:
A. Pirala, Historia contempordnea de Espafia desde 1843 hasta la conclusion de la actual Guerra Civil. Hau
da, 1843 ezkero. Aurrekoa ez omen da interesgarria. Eta zergatik? la berrehun urte pasatakoan zergatik
ezkutatu O'Donellen jokaera okerra, ankerra, koldarra eta harroa?

Azkenik, hori da gerretako irabazleek egiten dutena, gauzak bere erara kontatu, komeni zaienari dirdira
atera, isildu beharrekoa ezkutatu, eta ahal izanez gero mitoak sortu. Eskerrak gurean Auspoa bezalako lanak
ditugun! E e

O’Donell Andoainen
(doinua: Bautista Basterretxe)

Leopoldo O’Donell
Espainiako Handi
Andoaingoa ezkero
gezurra dirudi

on bihurtu dituzte
hainbat handi-mandi
egia ezkutatuz

herri xeheari

Zumalakarregi museoa (Andoain 1837-1X-14)

PEDRO

ik beti deitu dizut Pedro eta horrekin ongi

konpondu gara. Pedro deitu dizut Sestaon ikusi
zaitudanean, topaketetan elkarri eskua luzatu
diogunean eta Afrikan ibili zarenean: beti Pedro.
Orain ere, Pedro deituko dizut zorionak esateko,
zure asmoa bete duzulako Pedro gisa, zure
fintasunak Pedro izena merezi duelako. Egia da ez
dugula elkarrekin bizitzeko aukerarik, paradarik,
izan, baina, hala ere, oso harreman estua izan dugu
negar-anpuluak isurtzen diren lur honetan. Esan ohi
da adiskidetasuna betiko dela eta maitasuna aldi
baterako. Ez iezadazu kasurik egin; izan ere,
lehenbizikoaz badakit pixka bat, baina bigarren
horretaz deus ez. Zurekin esperimentatu dut
adiskidetasuna, eta harro nago.

Fintasuna aipatu dut arestian eta, agian, zerbait
gehiago ere esan nezake, baina zertarako hasi
hitzontzi baten moduan berbetan eta berbetan
itxurakeria egiten? Zu ez zinen halakoa eta neu be
ez naiz halakoa: hitz neurtuak nahiago, ezta? baina
zentzudunak, zeren hitz hutsak haizeak daroaz... dio
kantuak. Zuk ez zenuen astirik horretarako. Zu
gorputz eta arima, buru-belarri, emana zeunden
Jaunaren jardueretan. Halako batean ari zinela
deitu dizu, esanez: Zatoz ene seme, aski da egin
duzuna, zatoz nigana eta nik arinduko dut zure
nekea. Eta zuk baietz, bazoazela, ez duzula deus ere
hartu behar bidai horretarako, dena entregatua,
emana, duzula...

Nondik ateratzen zenuen denbora zure
adiskideei zorionak bidaltzeko? Agendaren bat al
zenuen denen izenak gogoratzeko? Ariman al
zeneramatzan denak? Zure datu preziatuak al ziren?

Joxe ERTZIBENGOA

Ongi gogoan dut zera hau. Nik 12 batean egiten
ditut urteak edo nahi baduzu aitak eta amak mundu
honetara ekarri zidaten eguna 12 bat izan zen eta,
zuk, kale egin gabe, 11rako igor- o,
tzen zenidan zoriona edonondik, © =
Afrikatik, zure arimako Afrika-
tik. Afrikak ematen al zizun
hori eta beste hamaika gauza
gehiago, gogoan izateko ahal-
mena? Kontinente batetik
beste kontinentera hain
erraz, hain puntual, biho-
tzetik bihotzera esango
nuke, hori ere handia
baitzenuen, sarri asko-

tan frogatu duzun
bezala.

_—

Euskal;
esaera zahar ba-
tek dio: Urrutiko intxau- N
rrak hamalau, bertara joan eta lau. Zurekin ez da
esaera horrek esan nahi duena bete, zurekin beste
era honetan konplitu da: Urrutiko intxaurrak
hamalau, bertara joan eta hogeita lau. Krak bat izan
zara. Moldeak hautsi dituzu. Zure aurretik joandako
batek bezala, Ramonek bezala, Jokinek bezala, etab.
luze batek bezala, ez behin, bitan joan zara
kontinente horretara eta ez zaizu (zaizue) damutu,
nahiz eta ondorioak larriak izan. Beraz, egia da ez
dela Erromako Koliseora joan behar martiri izateko,
aitzitik, zuk forogatu duzun bezala, eguneroko
eginkizunetan bizia eman daiteke, eta Jaunak
atsegin handiz hartzen du. Esker mila emandako
lezioagatik.

——t

ALBERTO

me koskorra nintzen ezagutu zintudanean. Ni

jolastokira jaisten nintzen ordu zehatz batean
eta ordurako aldameneko baratzean aritzen zinen
lurra eta landareak jorratzen. Musua gorria zenuen
eta buruan beti txapela. Berehala galdetu nuen zure
izenaz. Alberto zinela esan zidaten. Gainera, nik
eskatu gabe, Nabarnizkoa zinela ere gehitu zidaten.
Nik, orduan, ez nekien Nabarniz non zegoenik ere.

Joxe ERTZIBENGOA

Imajinatu nuen herri bat izango zela, baina hortik
kanpo besterik ez. Gogor ekiten zenion zure lanari.
Nik ezagutu nituen nekazariak Sorgintxulon, bai
horixe. Nire aita jorraketan ibiltzen zen lanetik
etortzen zenean; nire ama ere baserrikoa zen,
baina ez nekien salletarren artean laborariak izaten
zirenik. Zu, Alberto, laboraria zinen edo ortuzaina
nahi baduzu. Fin eta etenik gabe aritzen zinela

iruditzen zitzaidan. Uste dut nik bezala beste askok
ere horixe uste izan zutela.

Baina behin batean, etxeko eskaileretatik
jaisten ari nintzela, ate bat zabaldu zen eta zu zinen
barrutik irteten ari zinena. Elkarri diosala egin
genion eta baita irri gozo bat ere. Guapoa eta
lagunkoia iruditu zintzaizkidan. Barruan zirrara
moduko bat sentitu nuen irakurtzea eta ikastea
gustatzen zitzaizkizula esan zenidanean. Orduan,
zer dela-eta ari da lanean baratzean Hermano hau?
niotson nire buruari. Egia esatera ez nuen ulertzen.
Geroago ere ez dut nahi bezala ulertu. Hala ere,
gogoan dut urte batzuk iragan eta gero, elkar ikusi
dugunean, zure irakurtzeko eta ikasteko zale-
tasunek bizirik iraun dutela. Agian, horrek egin du
gu bion arteko adiskidetasuna trinkoa izatea,
begirunetsua izatea, zu niretzat estima handikoa
izatea.

Ortuetan ikusi zaitut maiz baratze
dezentetan. Ortuan ikusi zaitut aurrean
duzun guztia kontenplatzen, porruekin
hizketan, azekin berbetan, urazekin g
solasean, tomateekin kalakan..., eta zer
esan ortu horietan landatuta utzi
dituzun arbolei buruz? Bada udareondo
bat Gorosta Bailaran egunero ia begiratzen
diodana, ez da handia txikia da eta, L
gainera, bi urtez behin
ematen du udare zapo-
retsua, txortena ere jateko
modukoa duena. Nik ez

—— -

Hiaga

dakit nondik ekarriko -
zenuen landarea edo
arbola  txikia, baina

ematen dituen udareak

A W A

ste baino lehenago joan zara gure artetik, Anai

Joan maite hori. 92 urte zenituen, baina inork
ez zuen espero agur esateko unea etorri zitzaizunik,
eta zuri agur esateko aukerarik eman gabe joan
zatzaizkigu. Nik banuen, gaizki zinela jakin ondoren,
Irunera hurbildu eta zurekin unetxo batean
berriketan jarduteko gogoa.

Gaztetatik osasun eskasekoa izan arren, zeure
burua ondo zainduz, urte luzetan aurrera egin izan
duzu aparteko osasun-arazorik gabe, buru argiz, eta

Sl W

kristorenak dira edo zuk esango zenuen bezala
kristolakoak, zapore hain gozokoak dira ezen bat
hartu eta dastatu ondoren, bigarrena ere hartzeko
tentazioa ematen baitizu. Noski, zu ere gozoa zinen,
udare magikoa bezalakoa, ortuko gauzekin eta
gurekin.

Behin zurekin joan nintzen Nabarnizera. Han
zure etxea edo baserria erakutsi zenidan, etxea eta
etxearen inguruan mugitzen zen guztia edo ia
guztia. Nabarniz han goian, Gernikatik joan eta
zarata iristen ez den muinoan dagoen herrixka.
Dena xume, dena apal, dena zure ahotik ateratako
hitza bezain liluragarria. Alberto, zergatik maite
zenuen hainbeste zure herri txikia eta gordea?
lzango da zerbait herri txikietan hiri handikoek
antzeman ezin dutena, pribilegiatu batzuek soilik
xurga dezaketena: zure ahotik sinpletasun hori
jauzten zen Urkiolako basotik ezkurra jauzten
den bezala udazkenean, emeki-emeki,
pausatuki.

Ez ezazu barre egin orain,
helmugara iritsi zarenean. Ez iezadazu
irriforik  markatu zure aurpegi
gorrikaran, edo bai, egizu nahi bezala.
Izan ere, orain oztopo guztiak desagertu
dira zure aitzinetik, bidea libre ikusi duzu
eta, seguru naiz, gainera, Bartolorekin,
Martzelorekin, Hilariorekin eta
Inaziorekin... topo egin duzula
eta ortuzain guztiak izugarrizko

jaia ospatzen hasi zaretela
| Baratzezain Haundiarekin. Bizki-
tartean, nik oroitzapenekin jarrai-
tuko dut, zugandik ikasitako
lezioak birpasatzen, nire egoe-
rara moldatzen.

oy

TESen e B
el R R

Jose Manuel AGIRREZABALAGA

inori zaintza-lanik eman gabe. Ekainaren 17an,
ostiralez, jaso nuen berri lazgarria, hiru astebete
aurretik hasi zinela zenbait oinaze pairatzen, eta
medikutan ibili eta azkenean diagnostikoa egiteko
TACa egin zizutela eta zer agertuko eta gaitzak jada
menderaturik zintuela.

Eta zure borondatea izanik ezertara ez
daramaten tratamendurik ez erabiltzea, etxean

gelditu zinen zainketa aringarri edo paliatibo



delakoa hartuz. Esan bezala banuen zuri bisita
egiteko gogoa eta berriketa labur bat bederen
zurekin egitekoa, baina 19an bertan zendu zinen.

Aukera hori izan ez dudanez lerro hauen
bitartez partekatu nahi ditut
zurekin zenbait oroitzapen.

Zurekin izan banintz, hainbat
aldiz aipatu izan nizunarekin
hasiko nintzaizun, alegia, nik
neuregan gauza onik baldin
badut, neurri handi batean
zuri esker dudala. lzan ere, nire
haurtzaro eta gaztaroan hiru
aldiz izan zintudan maisu eta
hezitzaile.

6-7 urterekin Zarautzen.
Lehenengo klase handi
hartan. Berrogeita

hamarren bat mutil izango ginen, A eta B taldeetan
banaturik. Zeuk idatzi zenuen handik 50 urtera “oso
ondo eta oso pozik ibili nintzen txikito haien
artean” Gogoan dut zer-nolako arretaz prestatu
gintuzun Lehenengo Jaunartzea egitera.

Ondoren, 11-12 urte nituela sortu berria zen
San Asensioko Anaigaitegian irakasle eta
formatzaileen arteko bat izan zintudan. Forma-
tzaileak lau zineten Anai Domingo, Eusebio, Pedro
eta zu. Zu baino gazteagoa zen Pedro joana zaigu
orain urtebete eskas. Zu izan zara azkena. Laurok
euskaldunak zineten erdal ingurugiro hartan. Zuek
bultzaturik hasi nintzen erderaz egin nuen lehengo
gutunaren ondoren, etxekoei idazten nien hileroko
gutuna euskaraz egiten. Harrezkero beti euskaraz
idatzi izan diet, nahiz eta gure ama zenak erdaraz
erantzuten zidan, elkarri sekulan hitz bat erderaz
egin ez genuen arren. Gogoratuko duzu, halaber,
noizbehinka nola esaten zenigun txoriburu edota
kaskarin eskuineko eskuarekin zeure burua ukitzen
zenuen bitartean. Erdaldunek ere ikasi zuten
arretarik jartzen ez genuenean entzuten genituen
hitz horiek zer esan nahi zuten. Zuen abegi onari
esker erdal giroa jasangarriagoa egin zitzaidan.

Eta gogoratuko zara, Nobiziatua egiteko berriro
San Asensiora itzuli nintzenean, 16 urte izanik, han
berriz ere, lau formatzaileetako bat zu izan
zintudala, orduan gazteena zinen. Bi urtetan izan

Oroitaapenak

ginen elkarrekin, zu formatzaile eta ni nobizio. Ez
dut gehiegi gogoratzen zure ekarpen konkretuak
zein izan ziren baina neure baitan ditut barne-
bizitzan izandako bizikizunak eta salletar ibilbidean
emandako urratsak, Hirutasun Guztiz Santuari
egindako sagarapenarekin nobizio-aldia bukatu
bitartean. Gogoan dut Tolofio mendi-tontorrean
zurekin nola abestu genuen, zer-nolako bihotz
zirraraz, Mds cerca, oh Dios, de ti. Oraindik gogoan
dut, bai. Ez duzu jakingo, edo agian bai, nola
nobizio-aldiko beroaldi espiritual haietako batean,
nola idatzi nien gurasoei misio-lurralde batera joan
ahal izateko baimena eskatuz. Baita azkar asko jaso
ere haien baiezko erantzun idatzia. Nobiziatua
bukatu ondoren, Salamancako bidea hartu nuen
San Pio X.a Institutuko ikasketak egiteko. Hiru urte
ondoren Eskolastikatua bukatuta, egia esango
dizut, “obedientziak” banatzerakoan zain egon
nintzela misio-lurralde baterakoa izango ote zen
nirea. Ez zen, ordea, hala gertatu, Herrerara
joatekoa izan zen. Gerorako nire bizi-ibilbidea guztiz
markatu zuena.

Zuk ere antzeko esperientziak behin baino
gehiagotan bizi izango zenituen eta, ez dut
zalantzarik, nahiz herri-eskoletako “obedientzia”k
jaso (Gallarta, Zarautz, Los Angeles, Mendiolabe...
), nahiz formatzaile izatekoak (lrun, San Asensio),
nahiz zuzendaritzakoak, Zumarragako OHOkoa edo
San Martzialeko Elkartekoa, toki eta egoera hain
ezberdinetan bizi izanak, batzuk zein besteak,
pozgarriak bilakatuko zitzaizkizula. Ez dut, ez,
zalantzarik. Zarauzko salletarren mendeurrenaren
libururako zuk idatzi zenuena lekuko. Zeuk zenion
Gallartan urtebete egin ondoren Zarautza etortzeko
agindua ustekabekoa izan zela, nahiz eta “gero
hainbeste lan egin eta hainbeste egun eder igaro
nituen leku maitagarrian”. Eta gehitzen zenuen
“elkarteko alaitasunak eta lanerako irrikak asko
lagundu zidaten bost urte haietan”? Eta lekuko gisa
nik ere azpimarratu nahi nizuke urteak aurrera joan
ahala zugan somatu izan dudan bizi-poza
nabarmena izan dela niretzat, hileta-ospakizunean
begi-bistan jarri zizkiguten zure argazkiak halaxe
islatzen zuten.

Ez adiorik, Anai Joan maite hori, Betikota-
sunean bat gara-eta.

1 Salletarrak 100 urte Zarautzen 1904-2004. 150 or.

2 Salletarrak 100 urte Zarautzen 1904-2004. 149 eta 151 or.

JUAN MARTIN VELASCO

uela bi urte, apirilaren 5ean, hil zen Juan

Martin Velasco [Santa Cruz del Valle (Avila),
1934 — Madril, 2020]. Pandemiaren hasiera zen. Ez
dut gogoan heriotza horren berri izana. Bi urte
geroago, haren ibilbideaz eta obraz zerbait esan
nahi nuke, axaletik bada ere. Uste dut merezi duela.
Urruti samarretik hasiko naiz.

1968

San Asensio, 1968ko maiatza. Bukatzear
genuen nobizio-aldia. Parisen orduantxe gertatuaz
ari ginen hizketan, Jose Luis apaiz gaztea ere
gurekin zela. Eta hark zer esango eta Euskal Herria
zela Europako herririk osasuntsuena. Hona ez zela
iritsi, alegia, Europa errotik hartua zuen gaitza. Hura
errioxarra zen, eta ez dut uste euskaldunok
limurtzen ari zenik. Ez zen losintxaria.

Handik berehala, ETAk lehen guardia zibila hil
zuen, eta Guardia Zibilak lehen ETAkidea. Berriak ez
gintuen ezustean harrapatu. Nobizio ginen, baina
ez ginen linboan bizi.

Orduan iritsi zitzaigun beste lurrikara baten
berri ere. “Jainkoaren heriotza” zuen epizentro.
Gehixeago harritu gintuen, baina gehiegi ere ez.
Baziren bi urte eta erdi Kontzilioa amaitu zela, eta
gero eta ozenago iristen zitzaizkigun hango
zalaparten oihartzunak. Baita Karl Rahner eta
Edward Schillebeeckx bezalako teologo handien
izenak ere.

Nobizio-aldia amaitu eta puska batera irakurri
nuen Koldo Mitxelenaren hitzaurre harrigarri hura:
Txillardegiren Leturiaren egunkari ezkutua
eleberriari egin ziona 1957an.

Eleberria testuinguruan kokatzeko, urruti

samarrera jo zuen Mitxelenak. Eta hitz ezin
esanguratsuagoz marraztu zituen Lizardiren garaia
eta Txillardegirena. Hasteko, Lizardirena:

Ez da zalantzarik Lizardigan. Pozik dago biziak
eskaintzen dionaz eta fedeak agintzen dionaz.
Alferrik bilatuko duzue beragan Europa eta mundu
guztia dardarazten hasia zen lur-ikararen berririk.
Dardarak ez gintuen artean ukitu edo, ukitu
bagintuen ere, begi-belarri erneak eta arima urduria
behar ziren zirrara sumatzeko. Bizileku sendoan bizi
zen. Zimenduetan ez ezik, ez zen paretetan
artesiturik ageri. Axalean zertxobait aldaturik ere,

Pello ESNAL

bizimodua, uste, iritsi eta sinesteak ohiturazkoak
ziren, gurasoengandik zetozenak, eta gizaldi berriek
aztertu gabe bereganatzen zituzten, beste edozein
ondasun bezala.

Eta Lizardik bizi
idilikoaren erretratua
erabakigarriak.

Herri
hitz

izandako Euskal
egin ondoren,

Engainatua zebilen [Lizardi]. Gaur badakigu
astindu gaituzten lur-ikarak sortuak zirela ordurako,
eta ez direla berehalakoan baketuko. Zorioneko
gorreria ordukoa, alde batetik, hari zor baitiogu
ihartuko ez den Lizardiren poesia, gure eta
ondorengoen atsedentoki baketsu izateko sortua.
Baina ez Leturiak ez Txillardegik ez gaurko nornahik
ez dezake entzungor egin. Bizibeharra eta ezin bizia
aurrean ditugu, ezin ditzakegu besterik gabe
guregana usteak, sinesteak, bizibideak, ohiturazkoak
direlako bakarrik, zehatz eta astiro esaminatu gabe.

Esploratzaile

Orduan, 1968 inguru hartan, argi eta ausart
jokatu zuten penintsulako zenbait elizbarrutitako
gotzainek eta  Kongregazio erlijiosoetako
arduradunek, Kontzilioaren ondorioen harira.

Hala, Europara ikastera joateko aukera eman
zieten apaiz eta erlijioso gazte buruargienei,
teologia eta filosofia berriez jabe zitezen. Europa
esploratzera, alegia. Norbaitek jakitekotan, hango
teologoek-eta jakingo zuten zer lurrikararen erdian
geunden eta, horrekin batera, nola aurre egin
berari. Azken batean, ez al zuten horretaz jardun
Kontzilioan?



Ausart jokatu zuten eliz arduradunek, lurralde
ezezagunera bidaltzerakoan gazteak esploratzaile.
Eta ausart jokatu zuten gazteek ere, lurralde
haietako hizkuntza askorik jakin gabe halako
abenturan sartzean. Bat baino gehiago ez zen
itzuliko. Baina denek uste izan zuten merezi zuela
arriskatzea. Horietako bat izan zen Juan Martin
Velasco apaiza. Lovainako Unibertsitate Katolikoan
ikasi eta bertan Filosofian doktore eginda itzuli zen.

Etxeko lanak

Ez dakigu zer kontatuko zien Martin Velascok,
etxera etorrita, bere arduradunei. Baina berehala
jarri zuten lanean lurrikarari aurre eginez. Eta
heriotzak eraman zuen arte jarraitu zuen horretan.
Beteak beste, hamasei urtean izan zen zuzendari
Instituto Superior de Pastoral delakoan eta 1977tik
1987a arte erretore Madrilgo Seminarioan.

Eta hitzaldi asko eman zituen; eta idatzi egin
zuen, asko idatzi ere, etengabe. Behin eta berriro,
erlijioaz. Hemen, hiru liburu besterik ez ditut
aipatuko, oso axaletik bada ere.

Lehenengoa, Introduccion a la fenomenologia
de la religion, 1973an plazaratua eta edizio asko
izan dituena. Martin Velascoren oinarrizko obra.
Fenomenologia —filosofiak iritsi duen gailurrik
gorenena— lagun hartuta estudiatzen ditu erlijio
nagusiak, horien funtsaren bila. Eta, azkenean,
denek funts bera dutela atzematen du.

Horren aurrean, atzera egin genezake askok.
Batetik, filosofiaren mugak daude; bestetik,
norbere erlijioa ur arrotzetan galduko ote den

beldurra. Bigarren arrisku hau dela eta, alderantziz
gertatzen delakoan nago: ikuspegi orokor horren
baitan hobeto uler lezake norberak berea; are
gehiago, ganbaran ahaztutako zenbait altxor ere
berreskura ditzake.

Filosofiaren mugez, berriz, jakitun da Martin
Velasco. Badaki atzemanak dituela oinarri sendoak,
baina badaki aurrera jarraitu behar duela ere.
Ibilbide horren emaitza dira, besteak beste,
ondorengo bi liburuok.

Experiencia cristiana de Dios 1995ean
plazaratu zuen lehen aldiz, eta sarritan izan da
berrargitaratua. Hortxe dugu, izenburuan, Martin
Velascoren hitz kutunetako bat: esperientzia; eta
hitz horren zimenduetan, akuilu eragingarri,
Ranher-ek 1980aren inguruan idatzitako esaldi
ezaguna, XX. mendearen azkenaldiko —eta XXI.
mendeko— kristauaz ari zela: «mistikoa izango da
kristaua, zerbait esperimentatu duena, ala ezin
izango du kristau izaten jarraitu».

Mistica y humanismo 2007an plazaratu zuen,
eta aurrekoa osatzera dator, oraingoan gure gaurko
gizartearen krisian bete-betean kokatuta.

Juan Martin Velascok ezin hobeto egin zituen
etxeko lanak. Horietako batzuk Interneten ere
baditugu eskueran. YouTubez ere ikus eta entzun
ditzakegu haren hitzaldi batzuk. Merezi du.

Gure etxeko lanak

Euskal Herrira etorrita, oraindik indarrean
daude, hogei urte geroago ere, Anjel Lertxundik
2001eko otsailean esan zituenak Zarautzen,
frantziskotarren elizan, “Bakea oinarritzen” izenez
antolatutako hitzaldietako batean:

Oraindik aztertu, esplikatu, argitu ez dugun
sekularizazio-prozesu egundokoa izan genuen
oraintsu berrogei urte. Bat-batean, ordea,
ideologizazio sekulako baten garaiek hartu zuen
ordu arte bizitzaren ikuskera erlijiosoak betetako
tokia.

Zer aldatu da ordutik?

Erreferente espiritualak falta ditugu, eta
espiritualak diodanean, geure barrua aberasten,
gizatiarrago egiten lagunduko diguten erreferenteez
ari naiz...

Koldo Mitxelenak arrazoi zuen, zoritxarrez:
«Gaur badakigu astindu gaituzten lurrikarak [...] ez
direla berehalakoan baketuko».

ITUN ZAHARRAREN IRAKURKETA

Patxi EZKIAGA

Udazkeneko eta eskola-urtearen hasierako bere zenbait sentipen eta jarrera
islatzen ditu Patxik poema honetan. Bere oroitzapenez argitaratzen dugu.

Joan den irailean egingo zituen Patxik 79 urte. Duela 4 urte joan zitzaigun’

ISaias, ez haiz bakara.

Niri ere Hitzaren luntasunak
logaletu egiten zidak
bihotza.

Nahiago diat

urruneko sehasken ama izan,
hi bezala.

Batzuetan begiek beste inork
ezin ditek i+xaropen ohu bat
bota/

Noizbehinka

udan usain ditzakequn loreen
perfumea

behar izaten dugu,

erleek xurgatu duten nektararen
zama

gure malkoen gaineko pisua
arintzeko,

mina erraz janzten baita
eternitatez.

Ederki kostata kasi dut

norveraren bizitza zizelatu duenari

mafluaren Kolpez

ubelduta cjeldi+z"en zaizkiola

"

hatz eta begiak. B

i 1 |

-~ asmatu &zm&ko par‘

Zenbait &qana(*an

Putzu binurtzen qaf‘ai -

Orroka botatzen die. ore
eme ezezaqunei ;5\10’&

Ws &qr('&nd qun :

Gaur ! .

orduari.

Iaba.rmn qama»hk eqm

inoiz itzuli ahal :za—l'&ko. '

ez baduqa ere, o &

Maite dut

haurren begiek, liburutik altxatu
eta, argi bila,

munduaren amaierara

es eqgiten duten ordua.

Maite dut

equzkiaren kaligrafia kopiatzeko
-eskolarako bidean-

mitxoletak biltzen dituzten ordua.

Ogia eta ardoa qonbiclwl-a nahi nituzke
nire mahaira,

eta izan haien zerbitzari.

Bizitza ez bada wire ahalegina,

zertarako bota zorionaren dadoak?
Caztainak

morkotsaren bakardadea -
utzi behar duenean

o
=9 u?“ Jl .

egin behar 'd,l,:o aurre i

N
re eqiaren!
bere egiar n “i'.}-:
orduari. i "'-'ﬁ-a

g o ﬂ“r:
Ezinbesteko ba*aSamk L~
p =8
lotzen ditu I+saSoa &M %o?B?m{'za! o |
eAxeko erbestea, 1!'" ¥4 .F .

maita clezaqan
are maiteaqo,
an"acjoa qe,ur‘& aMmasaz

kandiaqoz
biziaraz cl&zaqan.

(Argitaragabeko Gauza txikien te‘gfeﬁt&.
poema sortatik hartua, 2006) L

BIZIA

Bost hizki ttikiz idatzia,
adiera handiz egina.

Hats eta aire,
kanta eta ele,

Egun eta gau,
su eta lur,

izar eta eguzki,
ur eta haize.

Energia eta kolore,
naturaren mila alde,
zuhaitza eta xori xinta,
sorro eta erle hueska

Entzun eta ikus,
jasta eta usna,
hunki‘eta fereka,
xuti eta eraiki.

dantza eta’olerki, Sl
oihu eta irrintzi.

Graxi SOLORZANO

Har eta eman

bat eta batera,
otoitz eta barka,
susta bihotz-poza.

L) - ey
Bazter gerla etaherra,
..bortizkeria, mendekua.
Maita onezia, edertasuna.
Eta zer oraino? Zuk hauta!

20 URTE
Ainara MAIA

Amaiurren abuztuaren 15ean jaieguna eta herriko festen barruan bertako artistekin batera 15 minutuko errezitaldia
egin nuen. Orduko azken zatia eskaintzen da hemen. Osoa ikus daiteke esteka honetan: https://xorinokantharia.word-
press.com/2022/08/16/donostian-2022ko-agorrilaren-16an-asteartea-astelehenez-mozorroturik/

la hogei urte iragan dira

zu gabe, aita.

Zoriontsu izateko erran zenidan.
Hogei urte hauetan

0S0 zoriontsu izan naiz,
zorigaitzeko ere bai,

baina poesiak salbatu ninduen,
HATSA hartu eta bota nuen,

eta poema-liburu batez erditu nintzen.

Hostoak lurrera erortzen diren bezala,
malkoek egindako bideetatik
oroimina datorkit.
Oroitzapenek bide hori

kolore arreko soinekoa ten dut...

ximel batzuk erori,
te batzuek tinko e

, adarrari.

zoriontsu izan naiz,

na 0so zorigaiztoko ere bai

ainaiz ama izan;

lun gelditzeko esperantza bihotzean beti
t erdituko naizela maitasunez: en betirako,
kar batek ‘ baizik,
iko al du? ‘ 1
)anantzearen ondoren,
kusiko dugula

ri batean,

adugu elkar ikusiko ere
'e elkartzeko itxaro,
tuko naizela

anion elkarri,
Si zenuenean,

<anpora urdin,
barnera lanbro,
laino meheak
tzen dit.
urtzen da
atago begiratzean,
Maﬁatzean nau,

B v S S, |

Astelenena | AMA BIRJIN EGUNE

begiak esfalf;i ,

?go‘"”» esadaz’uv 10 00 Baztanbidasoko XVIIL. ardi eraskusketa eta

iragandako udazken-negu hurbila lehiaketa, ardi-gasna lehiaketa, artisauen

amesgaizto izan dela, iy ~ erakusketa, Burguete, Breton eta Comtois
B , ‘arrazake ien erakusketa eta Piriniar arra-

esadazu eta ' ra erakusketa trikitilariek alaiturik
esnatuko naiz: 11:00 M g nt
non gelditu dira ametsak betetzeko indarrak? \ %lggﬂhlﬁgtﬂ n‘ en;r;}la(ggggaéelizen i

. 1 7 00 Artzain z: ilea trikitilariek alaiturik

Udaberriak ikaratzen nau,

bere baitan esperantza dakarrelako,
eta agian, udazkenerako

kearen antzera

desagertuko delako.



Rraktika Onak

ALDAKETA DA GAUZA IRAUNKOR BAKARRA

i hamarkada daramatza gure eskolak
Bingurumenarekiko konpromisoari eutsi nahian
eta bide horretan hamaika dira aurrera eraman
dituen ekimenak eskolako kontsumo-ohiturak eta
hondakinen kudeaketa jasangarriari erantzuna
emateko. Hala ere, azken bi urteotan ESKOLAKO
AGENDA 2030 proiektuak ikusmira zabalagoa izatea
ekarri digu, eta ikuspegi ekologikoa ezezik, esparru
sozialak ere eskola jasangarrieneranzko bidean jarri
du.

Gazteak ahalduntzea eskola eraldatzeko

Garapen lraunkorrerako Helburuetan oin-
arritzeak gure eskolako egitura berregituratzea
ekarri du, eta egitura honek, guri, ikasleoi merezi
dugun protagonismoa ematea du ardatz nagusi.

Horregatik, kazetari lanetan murgildu garenez,
gure eskolan egiten dugun ostadar irratiaren saio
bat zuekin ere partekatzea erabaki dugu. Irratsaio
hauetan, ingurumen taldean egiten ditugun
ekintzen berri ematen diegu gure entzule finei,
baita gure eboluzioari zein ikasteko eta hobetzeko
ditugun gauzei buruz ere.

Astean zehar lau podcast gehi streaming bat
grabatzen ditugu LHko hainbat ikaslek eta gure
eskolak duen Facebook orrialdean entzungai
egongo dira hurrengo hilabetetik aurrera. Oso pozik
gaude Ostadar Irratian egiten dugun lanarekin eta
baita eskolak ematen digun aukera paregabe
honekin ere.

Eskolan aurrera eramaten ditugun ekimen
guztiak  komunikazio-taldeak ematen ditu
ezagutzera komunikazio-bide desberdinen bidez:

# eskolako zein
gelatako
Ostadar

bidez edota
M sare sozialetan
zabalkundea

—_—
" g \ emanez.
L J“

Metodologia berriak

Gure ikastetxearen ikusmira berritzailearen
ikuspuntutik, Ikaskuntza Testuinguru Berrian (ITB)
oinarritutako metodologiak ekimen hau aurrera

La Salle ZUMARRAGAKO Ostadar Taldea
Joan zen maiatzean idatzitako erreportsjea

eramatea ahalbidetu du eta eskolako egunerokoan
barneratuta ditugun keinu ekosozialei proiektu
bidezko lanketa ere gehitu zaie. Hala nola, goizero
egiten ditugu gogoetak ikasleekin eta hauen
bitartez, behar gehien dituztenei laguntzeko
martxan jartzen ditugu kanpainak ikasleen
laguntzaren bitartez.

Ikasmaila desberdinetako proiektuek gai
ekosozial desberdinen diagnostikoa egiteko aukera
ematen digu, eta eskolarako hobekuntzak
proposatzeko bideak irekitzen dizkigu.

Hitzetatik ekintzetara

Proiektuetan egindako ekarpenak gela
bakoitzak izendatutako ikasle ekoliderraren bidez
iristen dira lkasleen Ostadarrera, zeina ikasle eko-
ordezkari horiez gain, eskolako zuzendaritzaz,
gurasoz, ez-irakaslez eta irakaslez ere osatuta
dagoen batzordea den. Batzorde honi esker,
ikasleon ideiak hitzetan edota paperetan soilik utzi
beharrean, ekintzetara pasatzen laguntzen die.

Ikastetxeko talde desberdinen sinergia izateko,
eskolako talde ezberdinen elkarlana bateratzen
saiatzen gara ahalik eta lan-sare partehartzaileena
lortzeko. Hala nola, liburu-azoka zein bizkotxo
solidario eguna antolatu genuen ikastetxe osoko
ikasleekin dirua biltzeko eta ukraniarrei laguntzeko.

Kontsumo arduratsua

Klima aldaketaren gaia tratatu genuenean,
eskolako jardunak atmosferara egindako CO?
isurketaren diagnostikoa egin genuen. Diagnostiko
horretatik ateratako ondorioei esker, eskolako
kontsumoan eragitea erabaki genuen, eta energia-
zein ur-kontsumoa murrizteko ekimenak jarri
genituen martxan. Horrez gain, ikaslez osatutako

Rraktika onak

energia-talde bat osatzea erabaki zen, zeina
eskolako kontsumo-datuen jarraipenaz arduratzen
den, eta datu horien arabera sentsibilizazio- eta

B

motibazio-jarduera desberdinak diseinatzen ditu
ahalik eta neurri eraginkorrenak hartuz. Datu
hauek, noski, gure irratsaioetan partekatzen ditugu.

Neurrien artean, duela urte batzuk eskolako
frontoi gaineko teilatuan jarritako plaka foto-
voltaikoak daude, eurei esker urtean eskolan
kontsumitzen dugun argindarraren %20a aurre-
ratzen dugu.

Hondakinen kudeaketa jasangarria

gain, urteak dira
kudeaketarekin

gure eskola
sentsibilizatuta

Horrez
hondakinen

dagoela, eta Hondakinen Kudeaketa Jasangarria
gure plan propioa aberasten goaz urtetik urtera.

Plan hau, ikasleok diseinatutako sormen-tailer
batetik abiatu zen eta zailtasunak zailtasun, aurrera
darrai. Papera birziklatze soiletik hondakinen
erabateko bilketa selektiboa egitera pasa gara, eta
5. mailatik DBH 4ra bitarteko ikasleak dira bilketa
horretaz arduratzen direnak.

Asko egin dugun arren, bidea oraindik luzea da
eta asko dugu egiteko eskola guztiz iraunkor batera
heltzeko. Hala ere, ikasleok argi dugu aldaketa dela
gauza iraunkor bakarra eta ez dugu etsiko.

Gure ingurukoen mundua alda dezakegu.
Izan izar!

IRUNGO La Salle - LH 4

H 4. mailako ikasleak izarretara iritsi dira eta mesede bat egiten dutenean, izar bat sortzen da gure ko-
rridoreko konstelazioan. Proiektu bukaeran, gurasoei azaldu zieten egindako lana eta etxera eraman
zuten Familiaren fabore katea eskolan hasitakoa etxean ere jarrai dezaten.

Kohesio dinamikak, gatazkak kudeatzeko jar-
duerak, emozioen adierazpena, gelako orri
horien gida, Bibliako kontakizunak, barkame-
naren garrantzia azpimarratu eta norberak
bere konpromisoak markatuz, gelako elkarbi-
zitza hobetu dugu.

Goizean goiz iratzargailuak jo orduko ohetik

altxatu eta gosaltzera joan naiz. Esnea
zurrutada batean edan eta kalera atera naiz
lagunekin jolastera. Gustura hartu dut merezitako
oporraldia.

Denetariko gauzak egiten aritu gara. Ederki
pasatu dugu. Irunek txiste izugarriak bota ditu eta
denak barrezka hasi gara. Loreak kartak ekarri ditu;
Maitanek sekulako karikaturak egin dizkigu; eta
Oihanek, berriz, txokolatinak ekarri ditu
denontzako. Nik erraketak eta pilotak eraman ditut
eta txandaka ibili gara frontenisean jolasten.
Hamaika argazki atera eta partekatu ditugu. Tripa-
zorria hasi zait, gaur ere orduak konturatzerako
pasa zaizkit!

Bazkaldu ondoren, gelara joan eta etxerako
lanak egiten hasi naiz.

Amak enkargu bat egingo diodan galdetu dit.
Nik baietz erantzun eta zer enkargu egin behar
dudan galdetu diot.

—Erosi lau sagar eta patata-poltsa bat-—

erantzun dit.

Hotz egiten du kanpoan. Beroki barrubiguna,
artilezko eskularruak eta txanoa jantzi ditut eta hor
abiatu naiz erosketak egiteko poltsa, diru-zorroan
bazkide-txartela, dirua eta eskuetan aterki txiki bat
hartuta.

Kalera irten naizenean, euria barra-barra ari
duela ikusita, aterkia ireki behar izan dut.
Dendarako bidean hainbat ezagun agurtu ditut,

Skasleen twokoa

Denon artean gure ingurukoen mundua ho-
betu dezakegu, bihotzez mesedeak egiten
baditugu.

Leire SARASOLA

La Salle BEASAIN - DBH 2

amonaren lagun batekin ere berriketan egon naiz.

Saltokira sartu naiz amak eskatutakoa erostera.

Beharrezko gauzak hartu, ordaindu eta etxerako

bidea hartu dut. Jada ilunabarra da, ilargi betea

ikusten dut zerumugan izarrez inguratuta lainoekin
ezkutaketan jolasean.

Etxera bueltatu naiz eta amak txanoa eta
eskularruak bustita ditudala ikusita, sutondoan utzi
ditu. Berokia ere bertan utzi duenean, zerbait ikusi
dut haren poltsikoetako batean, ez diot amari ezer
esan, beraz, hor utzi du sutondoaren epelean.

Afari garaia ziztu bizian pasa zait eta orain
ohean nago gozo-gozo, begiak zabal-zabal irekita,
nire jakin-mina berokiko poltsikoan, hausnarrean...

Maitanek goizean karikaturak egin dizkigu,
agian berokiaren poltsikoan zegoen papera nik
hartu dudan irrimarra da... Ez, ...uste dut gelako
mahai gainean utzi dudala, etxerako lanak egitera
joan naizenean... Orduan zer izan daiteke? Aaaa!!!
Badakit! Erosketako tiketa izango da. Baina... amari
eman diot, atzerakoekin batera... Orain bai!

Erosketa hitzarekin piztu zait oroimena!

Arratsaldean, etxetik atera eta minutu gutxira,
amonaren lagun batekin egin dut topo. Bistaz
ezagutzen nuen, baina berarekin inoiz hitz egin
gabe nengoen. Ea momentutxo bat daukadan
galdetu didanean, nik baietz erantzun eta irribarre
egin diot. Berak beste irribarre batez erantzun dit.

—Neskato, egingo al didazu fabore bat? -
galdetu dit.

2

Skasleen twokoa

—Bai, noski! —erantzun diot.

—Zure amona txikitako laguna dut. Egunero
egoten nintzen berarekin. Orain, berriz, ez dut ia
ikusi ere egiten. Emango al zenioke kartazal hau nire
partez? —galdetu dit.

—Bai, ilusioa egingo dio gainera —erantzun diot
nik.

lzan ere, etxera bueltatzerakoan eskuetan
hainbeste gauza nituenez, zeharo ahaztu zait
mandatua. Beno, bihar amonaren etxera joango
naiz bisitan eta orduan emango diot adineko
emakume hark eman didan kartazala.

Kontua argituta. Lo hartzeko prest nago ...
ZZZZZZZZ

—Tori amona! Oso gutxitan ikusten zaituen zure
txikitako lagunak eman dit —esan diot amonari
kartazala luzatuz.

Amonak kartazala ireki eta barruko gutuna
hartu du. Betaurrekoak ere jantzi ditu, bestela ez
omen du ezertxo ere ikusten eta. Ozen irakurri du
gutuna:

Kaixo, Rosa:

Aspaldian ikusten ez zaitudanez, gutun bat
idaztea bururatu zitzaidan aurreko batean.
Gogoratzen al duzu txikitan zeinen ondo
pasatzen genuen elkarrekin jolasten edota
edozer gauza josten? Horiek bai momentu
politak! Kartazalaren barruan poltsa txiki bat
sartu dizut. Lehen asko gustatzen zitzaizun
gauza bat dago barruan, zure aurpegia

gogoratzen dudan bakoitzean beti zaude hori
soinean daramazula irribarre handi batekin.

Gutuna eta oparia gustatuko zaizkizulakoan,
Zuriiie
Poltsa ireki du, barruan paparreko orratz bat

dago, urre kolorekoa eta lore baten antzeko
marrazki bat irudikatzen duena. lzugarri polita da!

Amonak orratza jartzeko laguntza eskatu dit.
Berak ere Zurifieri gutuna idatzi eta oparitxoren bat
egingo diola esanez agurtu nau, hunkituta, pozik.

Atzo lagunekin ateratako argazkietako lau
aukeratu eta inprimatu ditut, euskarako
koadernotik kendutako orri batean
txisterik dibertigarrienak idatzi ditut, Maitanek
egindako taldeko karikatura berreskuratu dut eta
berokiaren beste poltsikoan nuen Oihanek
emandako txokolatinaren bilgarriari zimurrak
kentzen saiatu naiz. Horiek guztiak, kartazal batean
maitekiro sartu ditut. I[rune, Lorea, Maitane, Oihane
eta Enararentzat izendatu dut gutun-azala 2050ean
irekitzeko kartazala lemapean.

lruneren

llusioz egin dut, lagunak zaintzearen

garrantziaz jabetuta.

GUTUNA

Lagun maitea:

Malen AGIRREAMALLOA
La Salle EIBAR - DBH 3
Eibarren Ipurterre saria irabazia

Euskara zaila dela diotenek, ba al dakite zer esaten ari diren? Gaur nire amamarekin nengoen eta
euskara ikastea gustatuko litzaiokeela esan dit, baina euskara bezalako hizkuntza zaila ikasteko oso zaharra
22 dela dio. Baina nik iritzia alda diezaiokeen istorio bat kontatu diot, istorio oso bitxia da eta.



Qkasleen twokoa

Nire lagunak eta biok elkar ezagutu genuen modua oso bitxia da. Hamaika urte izango zituen hark
Eibarrera euskara ikastera etorri zenean. Lehen astean oso gaizki pasatu zuen, ez zuen inor ezagutu, familia
desberdina, klase berria... Baina egun batean, jangelan topo egin genuen eta bakarrik zegoela ikusi nuenean,
harekin jarri nintzen; hizketan aritu ginen eta euskara irakasteko esan zidan. Une horretan harri eta zur
geratu nintzen; izan ere, nik ez nuen inoiz euskara klaserik eman, baina beragatik egingo nuela esan nion.
Ez ziren klase serioak izan; euskara ikasten zuen filmak ikusten zituen bitartean, nire liburuetatik irakurtzen
nion; nirekin euskaraz hitz egiten hasi zen... Pixkana-pixkana euskara ikasten joan zen, eta orain, gezurra
dirudien arren, elkar ezagutu genuen ikastetxean eskolak ematen ari da.

Euskara ez da zaila, gehiago edo gutxiago kosta dakizuke. Beste hizkuntzekin alderatuz gero euskara
zerbait zailagoa lirudike, baina den-dena beste hizkuntza batekin alderatu behar al da? Zure helburua
lortzeko gogoa baduzu eta ahalegintzen bazara, denborarekin lortuko duzu.

Jakizu, nire amamarekin hitz egiten orduak eman ondoren, konbentzitu dudala euskara ikasten
hasteko; hilabete batzuk igarota hasiko dela seguru nago eta, noski, euskaraz primeran egingo duela.

Espero dut zure erantzuna ikustea.

Musu bat, zure lagun maitea Malen

ITSASOAREN TAUPADAK

Nora BERTELINK
La Salle ZARAUTZ - DBH 3

Zarauzko Salbatore Mitxelena lehiaketan saritua

Urrun sortzen zara,

haizearen bultzadaz zatoz niregana. Itxura desberdinak hartzen dituzu

Mugagabea eta itzela zara,

eta pizten didazu irudimena.

ni ordea txikia eta ahula. Beti protagonista
Zurekin alderatuta eragiten didazu sormena.
zu dena zara eta ni ezereza. Marrazten zaitut

Neguan harro eta udan lotsati,
beti naukazu adi.

Zure hurbiltasunaren beharra
eguneroko janari.

txikitatik baitzara nire ametsa.
Amets goxoa

osotasunean sakona
eta koloretan urdinena.

Pianoan bakarlaria batzuetan

Bizitzeko behar zaitut eta orkestra bestetan,
zu bait zara nire gosea asetzeko gidari. zure musika bai dela
. konposaketa paregabea.
f—F7 utzi ell Kortxeak beltzak eta txuriak
- ez tristetu nire melodia erritmikoa, konpasa eta klabea
- ferekatu nire gorp bere entonazioan.

_— ematen didazu lasaitasuna. Ez utzi etortzeari,
ez tristetu nire bihotza,

" Ni bai gogotsu, " ferekatu nire gorputza,
- zurekin gozatzeko irrikitan, txikitatik baitzara nire ametsa. .
pews aldapan gora, — Amets goxoa,

aldapan behera, ematen aten didazu W

5 ezker eta eskubi, —
‘ arrapaladan natorkizu
—— zure besoetan jolastera.

Skasleen twokoa

FAMILIA

Lucia ALONSO
La Salle EIBAR - DBH 4

Lokartzera noanean hor daukat amatxo musutxo bat emateko eta nire gaueko ipuina irakurtzeko.
Amatxok ez daki, baina niri asko lasaitzen dit berak gauean ipuintxoak irakurtzeak. Aita zerura joan
zenetik ezer ez da berdina izan. Ezinezkoa da gauean lo egitea eta aitatxoren irudia buruan ez izatea. Bere
besarkada majikoek zerura eramaten ninduten eta bere istorioekin mundu osoan zehar bidaiatzen nuen.
lzugarria zen. Jada hiru hilabete daramatzat aitatxo gabe eta niretzat asko da. Lanean zebilela hil zen.
Egia esan, ez dakit zertan egiten zuen lan, baina, askotan bidaiatzen zuen. Duela hiru hilabete Hego Amerikara
bidai bat egiten ari zela, hegazkina matxuratu eta bertan hil zen. Hasieran triste jarri nintzen arren, gero pozik
jarri nintzen orain aita zeruan dagoelako eta berak zerua izugarri maite zuelako. Bere istorio guztietan
zerua zein polita zen kontatzen zidan. Bere ustez, zeruan dena askoz politagoa zen.

Mirentxo 1981-03-27 (7 urte)

Istorio hau nire etxeko ganbaran aurkitu nuen. Ganbara jasotzen ari nintzela paper horixka bat
aurkitu nuen eskuz idatzitako idazlan hau gordetzen zuena. Ez dakit nor izango ote den Mirentxo,
baina, ezin dut hori jakin gabe bizi. Duela zazpi urte etxe honetara bizitzera etorri ginen, ama hemengo
eskola batean lan egiten hasi zelako. Aita atzerriko enpresa batentzat kamioilari-lanetan dabil eta
ondorioz, oso gutxitan egoten da etxean. Istorioak nire bizitza gogorarazi dit. Nire aita bizirik dago,
baina, txikia nintzenean eta amak ipuinak kontatzen zizkidanean lo geratzeko aitaz gogoratzen
nintzen. Nire haurtzaroaren zati handi bat galdu zuen, baina, hala ere asko maite nuen. Beno, ez dizuet
nire bizitzarekin aspertuko Mirentxoren bila bainoa.

Ganbaratik jaitsi eta amarengana joan nintzen etxe honen jabeen berri aurkitu nahian. Momentu
hartan ama bazkaria prestatzen ari zen eta momentua aprobetxatu nuen galdetzeko. Amak esan zidan
ezinezkoa izango zela Mirentxoz ezer jakitea denbora asko igaro zelako, baina, ez nion kasurik egin eta
azkenean amak lehen hemen bizi ziren pertsonak adin handiko pertsona batzuk zirela esan zidan.
Kontatu zidanaren arabera, herriko zaharren egoitzan bizi ziren orain eta beraien izena Marta eta
Joxe ziren. Bi aldiz pentsatu gabe oinetakoak jarri eta egoitzara abiatu nintzen. Ordu erdianuen
bazkaltzeko ordua baino lehen, beraz, azkar joan behar nintzen. Nire etxetik egoitzara 5 minutu ziren
eta denbora ez galtzeko korrika joan nintzen.

Iristean emakume ilehori bat zegoen atean. Langilea zela suposatuz nire etxeko jabeen izenak
eman nizkion haien geletako zenbakiak emango zizkidalakoan. Zortez edo zoritxarrez, emakumea
izenak entzutean aho bete hortz gelditu zen. Ez nuen bere erreakzioa ulertzen. Erreakzioaren zergatia
galdetu nion eta emakumea azaltzen saiatu zen. 20 minutu egon zen niri istorio guztia kontatzeko.

Esan zidanaren arabera, bera Mirentxoren ahizpa zen eta Marta Mirentxoren ama. Joxe
aldiz, Mirentxoren aitaordea zen. Esan zidan Mirentxo ez zela herrian egon azken 10
urteetan. 2007 urtean bere aitari buruzko albiste bat argitaratu zen eta bertan
argitaratutakoa egia zela jakitean familiarekin zuen
edozein lotura desagerrarazi zuen. Albisteak esaten
zuenaren arabera, Mirentxoren aita euskal trafikantea
4 zen. Euskal Herriko kartel bateko buruzagia eta
hegazkinean egiten zituen bidaiak droga saltzeko izaten
ziren. Ondorioz, hil zenean ez zen hegazkin
3 istripuagatik hil baizik-eta kontrako bandoetako
norbaitek hil zuen. Horren berri izatean Mirentxok familiarekin zuen erlazioa hozten joan zen
desagertu zen arte. Ez zion inoiz bere amari hura ezkutatzea barkatu. Handik aurrera, Mirentxori buruzko
informazioa gero eta eskasagoa izaten joanzen eta gaur egun ez zuten Mirentxoren berririk. Emakumeak
esan zidanaren arabera, jakin zuten azkenengo gauza Mirentxo Frantziara joan zela izan zen.

K torkizunari begira

Hura jakitean harrituta geratu nintzen. Sinestezina zela onartu behar nuen. Nire etxean
trafikatzaile bat bizi izan zen eta ez genekien ezer. Istorioarekin bukatu zuenean emakumea eta agurea
nire etxean bazkaltzera gonbidatu nituen. Banekien urte zailak izan zirela familiarentzat eta Martak
Mirentxo babestearren ezkutatu zuela informazioa.

Handik aurrera, bi familiak asko elkartu ginen eta Marta eta Joxe inoiz eduki ez nituen aiton-

amonak bihurtu ziren niretzat.

ITB GEURERA EKARTZEKO BIDEA

ormenari leial, Salletar Hezkuntza Misiorako IIl.

Asanbladak NCA izeneko berrikuntza peda-
gogikoa abiatzea erabaki zuen 2018an, eta 2018-
2019 ikasturtean bertan ekin zion La Salleko Bilbo
Sektoreak NCA geurera ekarri eta ITB martxan
jartzeko prozesuari.

Prozesu horren berri izateko, Bilbo Sektoreko
ITB arduradun Sonia Redondorekin eta Loiolako
egoitzan lanean aritzen den itzultzaile taldearekin
aritu da lhintza.

Sonia Redondok, ITB arduraduna den aldetik,
bi ideia hauek azpimarratu dizkigu: lkaskuntza
Testuinguru Berria sortzeko ahalegin benetan
handia egiten ari gara. Euskaraz funtzionatu nahi
dugu, euskaraz ikusi eta azaldu mundua, gure sa-

lletar izaerari eutsiz, eta lortzen ari gara. Bestetik,
azpimarratzekoa da Sektorearen konpromiso
sendoari esker ari garela erronka itzel horri eusten,
giza baliabide eta bitarteko ekonomiko handiak
behar baitira ITB sortzeko.

2018-2019 eta 2019-2020 ikasturteetan, Bilbo
Sektoreko Konfiantza Taldeak aritu ziren eskola

materialak sortzen Espainia eta Portugaleko
ikastetxeentzat. Hurrengo ikasturteetan, Barrutiko

beste Sektore batzuek hartu dute Bilbo Sektorearen
lekukoa.

Ezkerretik eskuinera: Maialen U, Io_ A., Ane L. eta Maialen G.

[tzultzaile taldekideak

2018-2019 ikasturte hartan, Lehen
Hezkuntzako lehen hiru mailak osatzea zen erronka,
eta Amaia Ezkiaga irakaslea aritu zen Lehen
Hezkuntzako lehen bi mailetako materialak itzuli eta
beste hainbat material sortzen, eta Konfiantza
Taldeak sortu zituen hirugarren mailako materialak
euskaraz.

Hurrengo ikasturtearen hasieran, 2019ko
irailean kontratatu zuen La Sallek lehen itzultzailea,
bere garaian Zarauzko La Sallen ikasitako Ifiigo
Azkue. Hauxe diosku hasiera haiei buruz: Berehala
ohartu nintzen zer-nolako erronka zen ITB sortzea,
lan handia genuen aurretik eta denborak estutzen
gintuen. Zorionez, lantalde trebe eta langilea
genuen. Esker hitzak baino ez ditut lankide
guztientzat, eta bereziki,
Amaia Ezkiaga-rentzat, hark
erakutsi baitit nola gauzatu
salletar balioak eguneroko
lanean.

Eta hauxe esan digu bere
gaur egungo lanaz: Lehen
Hezkuntzako testuak erre-
matatzen eta testugintza
instituzionalean ari naiz orain.
La Sallek dokumentu andana
sortzen du arlo institu-
zionalean: pastoralekoak, pertsonen arlokoak,
komunikaziokoak, barne formakuntzakoak, infor-
matikakoak, jardunaren ebaluaziokoak, jardu-
nerako protokoloetakoak... Inoiz ez dakit zer eta

nondik etorriko zaidan.
Lehen Hezkuntzako sei mailak bi ikasturtetan

jarri dira martxan, baina, normala denez, maila
horietako materialak egokitzen eta osatzen joan
dira hurrengo ikasturteetan ere. Horrez gainera,
2020. urtean hasi zen HHko materialak eta DBHko

Horrek guztiak ezinbestean eskatzen zuen itzulpen
taldea handitzea.

Maialen Garagarza usurbildarra izan zen
itzultzaile taldea osatzen hurrengoa. Eskarmentu
handiko itzultzailea da, eta DBHko itzulpen lanen
burua da gaur egun. Hauxe diosku hasiera haiei
buruz: Eman zidaten lehen lana oso luzea zen, ia
berrogei mila hitzeko lan lehor-lehorra. Hala ere,
laster ezagutu nuen ITB Haur Hezkuntzako
materialekin. Gerora, Bigarren Hezkuntzako
materialekin ari naiz. Pozik nabil lanean, La Sallen
beti balioesten eta eskertzen digutelako ondo
egindako lana.

Maialen Utrilla eta Ane Lizarralde dira itzulpen
taldeko beste bi kideak. Hauxe esan digu Maialen
Utrillak itzulpen lanari buruz: Itzultzen ari garenean,
argi dugu gure helburua, euskaraz sortutakoak
besteko testu naturalak idaztea, eta hizkuntzaren
kalitateari dagozkion hiru parametro zaintzea:
zuzentasuna, jatortasuna eta egokitasuna. Baina ez
ditugu testuak bakarrik itzultzen; izan ere, maiz
aritzen gara bestelako baliabideekin lanean, hala
nola irudi eta bideoekin. Halakoetan, asko zaintzen
ditugu formatu-kontuak, lanak txukun-txukun gera
daitezen. Hain testu- eta baliabide-mota
desberdinak lantzeko aukera izateak 0so
interesgarri eta aberasgarri egiten du gure
lanbidea.

Eta hauxe azaldu digu Ane Lizarraldek: Guretzat
nahitaezkoa da elkarlana, ez soilik itzultzaileon
artean, elkarren lanak koordinatzeko eta zuzen-
tzeko, elkarlanean aritu behar baitugu jatorrizko
testuen egileekin, zalantzen argitzapenak eska-
tzeko, maketatzaileekin, maketatutako materialak
editatzeko, eta materialak plataformetara igotzen
dituztenekin, itzulpenen formatuak zehazteko.
Zorionez, giro onean aritzen gara lanean.

Itzulpengintzako lan teknikoaz aritu aurretik,
Soniak hau zehaztu nahiizan du: ltzultzaile taldeak,
hainbat arrazoirengatik, aldaketak izan ditu bere
osaeran, eta jada ez daude taldean Olatz Unanue,
Olaia Irigoyen, Tasio Gorrotxategi, Miren Irizar eta
berriki Euskadiko Literatura saria jaso duen Uxue
Apaolaza. Guztiak ditugu gogoan, beren ekarpena
egin baitute lan itzel honetan.

Lanaren antolaketaz galdetuta, hau erantzun

26 digute itzultzaileek: Lan bati ekin aurretik, beti

aztertzen dugu zer epe duen lanak, zer baliabide
ditugun esku artean, eta ITB garen aldetik nola
ikusten dugun NCA-k proposatzen diguna, ahalik
eta erantzun onena emateko. Eta erantzun onena,
noski, ez da beti izaten itzulpena; hala, askotan
egokitu zaigu denetariko testuak eta baliabideak
sortzea: ipuinak, bideo didaktikoak, bideo
tutorialak, lokuzioak, euskal curriculumeko eduki
berariazkoen erredakzioak eta beste asko.

Eta horrela jarraitu dute: Gure lehenengotako
lana terminologia adostea izan da, eta hiztegiak
sortu ditugu itzulpen instituzionaletarako eta
hezkuntza etapa guztietarako. Kontzeptu batzuek
beren euskal ordaina zuten gu etorri ginerako, hala
nola ITB bera, mintegiak, tailerrak eta proiektuak.
Baina beste batzuen ordaina geuk adostu dugu,
gure koordinatzaileen oniritziarekin, guztiok
erreferente finkoak izateko: maila berekoen eta
maila desberdinetakoen arteko inguruneak Haur
Hezkuntzan, narratibak eta internarratibak
Bigarren Hezkuntzan, eta beste asko.

Itzultzaile automatikoen eta itzulpengintzako
baliabideen erabileraz galdetuta, hau erantzun
digute: Gure lana erraztu eta hobetu dezaketen
baliabideen alde gaude erabat, baina tresna horien
erabilera zentzuduna egin behar dugula iruditzen
zaigu. lItzultzaile neuronalak gero eta itzulpen
hobeak egiten ditu, baina goitik behera aztertu eta
zuzendu beharrekoak dira, ezinbestean. Itzultzaile
automatikoen erabilera negargarrien adibide asko
ikusi ditugu. Bestalde, wordfast, trados eta, oro har,
itzulpen memoriak darabiltzaten tresnak nahiko
egokiak dira gauza bera bi aldiz ez itzuli behar
izateko eta itzulpenen koherentzia zaintzeko.
InDesign, Photoshop eta bideo editatzaileak ere
erabiltzen ditugu, besteak beste.

Irakasle-erabiltzaileen oihartzunaz galdetuta,
hau erantzun digute: Oro har, ITBren balorazio ona
egiten dela uste dugu. Alde horretatik, salletar
balioek konfiantza handia ematen digute, pertsona
guztiek baitakite hobe dela elkarrekin, eta haien
eskura gaudela, elkarrekin hobetzeko.

Bidean anekdotarik edo gertakizun bitxirik izan
duten galdetuta, hau esan digute: Lan
pozgarrienak, zalantzarik gabe, irakasleekin eta
gainerako hezitzaileekin elkarlanean egindakoak
izan dira. Oso eskertuta gaude gurekin elkarlanean
aritu diren beste pertsona guztiei, gure lanak osatu



eta aberastu dituztelako, beren borondate onari eta
lan bikainari esker. Bada datu bitxi bat ere: letretako
pertsonak gara itzultzaileak, baina, kasualitatez,
Matematika irakasleak dira
koordinatzaileak, Sonia eta Gorka. Pentsatuko
duzuen moduan, azkar batean jotzen dugu
haiengana arlo horretako zalantzarik baldin
badugu, eta zorionez, prestu asko erantzuten
digute, kar, kar, kar. Etorkizunari begirako
aurreikuspenez galdetuta, hau erantzun digute:

gure bi

Eitorkizunari begira

Haur Hezkuntza, Lehen Hezkuntza eta DBHko lehen
maila martxan jarri ondoren, Bigarren Hezkuntzako
mailetan gora egitea dagokigu eta horretan ari
gara, gogotsu.

Amaitzeko, hau esan nahi izan digute

elkarrizketatuek: Eskerrak eman nahi dizkiogu
Ihintza aldizkariari gure lanaren berri emateagaﬁk
eta euskararen taupada biziaren - bozgorailu
izateagatik La Sallen. Zuen eskura, bet!

LHko zenbait material

Gure proiektuen taldekoadernoa

GURE HEZKUNTZA SAREA EUSKAL HERRIAN

Andoain - Beasain - Donostia La Salle - Donostia San Luis
Eibar Azitain - Eibar Isasi - Irungo La Salle - Zarautz - Zumarraga
Bilbo La Salle - Bilbo Elkarbanatuz - Sestao Andra Mari - Sestao Artizar



